Рус мәктәпләрендә укучы татар балалары өчен
татар теленнән республика олимпиадасы биремнәре
(2008/2009 нчы уку елы)
11 нче сыйныф 
Фонетика
1. Морфологик принципка нигезләнеп язуның дөрес аңлатмасын табыгыз:
а) сүзләр ишетелгәнчә языла;
ә) җанлы сөйләмдә сүзләрдә аваз үзгәрешләре булса да, тамыр һәм кушымчаларның телдә яшәп килгән язылышы саклана;
б) сүзләр элек ничек язылган булса, хәзер дә шулай язылалар;
в) сүзләр кайсы тел аша керсә, шул телдәгечә язылалар.
2. [ʾ] һәмзә авазын белдергән хәрефләр генә булган рәтне күрсәтегез:
а) Ъ, Ь, К;
ә) Э, Ъ, В;
б) Ъ, Ь, Э;
в) дөрес җавап бирелмәгән.
3. Нокталар урынына борын тартыкларын куеп һәм җәя эчендәге кирәкле сүзләрне сайлап, сүзтезмәләр языгыз:
а ... а (әйтү, йөрәге); беле ... (йорты, пешерү); ме ... (тауга, китап); а ... ы (күрү, югалу); у ... (сүз, аяк); җи ... (тегү, салу); ки ... (урам, сан); ту ... (якасы, йөрәк); я ... а (йорт, бияләйне); ми ... е (күренү, алмашлыгы); а ... сыз (бармау, калу); (читкә, як-ягына) кара ... а; сы ... ар (оекбаш, таягың); ча ... а (шуу, хисе).
4. Бирелгән җөмләдәге ничә сүздә кече тел тартыклары бар?
Казан татарлары үзләренең килеп чыгышлары, әхлакый сыйфатлары, диннәре, тормыш-көнкүрешләре белән горурланалар. (К. Фукс)
а) ике сүздә;
ә) өч сүздә;
б) дүрт сүздә;
в) биш сүздә.
5. Сузыкларның ирен гармониясе күзәтелгән сүзне билгеләгез.
Табышмакларның җавабын да язып куегыз.
а) Борынсыз чыпчык боз тишәр;
ә) Бабай килгән сагынып,

Ак чикмәнен ябынып.
Лексикология
1. Түбәндәге җөмләләргә кирәкле сүзләр өстәп, мисаллар языгыз:
а) омофон – ... әйтелә ... языла торган сүзләр: ...
ә) омограф – ... языла, ... әйтелә торган сүзләр: ...
2. Зур сүзе кайсы очракта күчерелмә мәгънәдә килгән?
а) Калган балалары зур кеше булдылар. (Ш. Хәсәнов)
ә) Зур куак кинәт ботакларын селкеп куйган. (Д. Аппакова)
б) Алдан килгән атның муенына зур сөлге урадылар. (Р. Мөхәммәдиев)
в) Менә өй эче. Ап-ак зур мич, кечкенә тәрәзәләр. (Ә. Еники)
3. Түбәндәге җөмләләрнең кайсысында төгәлсезлек бар?
а) Машина йорт янында тора.
ә) Машина тәрәзә каршында тора.
б) Машина тәрәзә каршында басып тора.
в) дөрес җавап бирелмәгән.
4. Бирелгән сүзләрнең аңлатмалары кайсы сүзлектән алынган: бәхәс – низаг, дәгъва; табыш – файда, керем; сабыр – түзем, чыдам; азык – ризык, нигъмәт.

а) "Татар теленең аңлатмалы сүзлеге"ннән;
ә) "Татар теленең диалектологик сүзлеге"ннән;
б) "Синонимнар сүзлеге"ннән;
в) 'Энциклопедик сүзлек"тән.
5. Бирелгән һәр сүзгә синонимнар булып килгән рәтне күрсәтегез: авыру, әдәпле, бай, батыр, гали.
а) сәламәт, гадәтсез, мохтаҗ, баһадир, дәрәҗәле;
ә) сырхау, тәүфикълы, мөлкәтле, гайрәтле, бөек;
б) чирләү, нәзакәтьле, маллы, җитез, белемле;
в) дөрес җавап бирелмәгән.
6. Кызыксынучан сүзендәге хәрефләрне файдаланып, яңа сүзләр языгыз.
Сүз төзелеше һәм ясалышы
1. Төшеп калган сүзләрне өстәп языгыз.
а) Тамыр, кушымчалар, нигез сүзнең ____________ кисәкләре дип атала;
ә) Бер үк тамырдан ясалган яңа мәгънәле сүзләр ____________ сүзләр дип атала;
б) ____________ кушымча сүзнең лексик мәгънәсен үзгәртә;
в) ____________ нигезле сүздә тамырдан тыш ясагыч кушымчалар да була.
2. Сүзнен нигезе дөрес билгеләнгән рәтне күрсәтегез:
а) әйтелгәнчә-рәк, тынычсызлык-та, уйланмаганлык-тан;
ә) кызыклы-рак, җырлама-гач, эшчеләр-ебез;
б) шифалы-рак, беләкләр-гә, әдәпле-лек;
в) өстәлләр-дә, кызчык-лары, ашъяулык-ны.
3. Фигыльләр ясауда актив кулланыла торган кушымчалар булган рәтне күрсәтегез:
а) - ма, -мә; -гыч, -геч;
ә) -лап, -ләп; -ча, -чә;
б) - ла, -лә; -лаш, -ләш;
в) дөрес җавап бирелмәгән.
4. Җөмләләрне чагыштырыгыз. Конверсия юлы белән ясалган сүзләрне табып, астына сызыгыз.
I. 1. Башта сине көттем, эзләдем мин, хыялымда сине үзем иҗат иттем. (Э.М.) 2. Акыл яшьтә түгел, башта. (Мәкаль)
II. 1. Бергә берне кушсаң ике була. 2. Кешеләр җирдә тормыш баткагыннан чыгу юлын бергә эзлиләр. (Һ.Т.)
III. 1. Хат язучы кеше безнең күрше кызы булып чыкты. 2 "Идел кызы" романының авторы – язучы Гариф Ахунов.

IV. 1. Салкын кышның үз матурлыгы бар. 2 Салкын ишектән керә, түргә менеп утыра.
5. Кушымчалар сүзе
а) тамыр нигезле;
ә) бер ясагыч кушымча белән ясалган;
б) ике ясагыч кушымча белән ясалган;
в) өч ясагыч кушымча белән ясалган сүз.
Морфология
1. Хәл фигыль булган мәкальне табыгыз.
а) Укымыйча гыйлем юк, гыйлемсез көнең юк.
ә) Күңелең саф булса, көннәрең шат булыр.
б) Белгән белгәнен эшләр, белмәгән бармагын тешләр.
2. Бер юнәлештә булмаган фигыльләрдән торган рәтне билгеләгез:
а) чабышты, йөгерештеләр, эшләтә, очрашкан;
ә) бизәнгәнсең, юына, киенеп, төренергә;
б) язылачак, табылды, ачылыр, өелә;
в) утырта, яздырган, киптерде, торгыза.
3. Сыйфатның кайсы дәрәҗәсе өч төрле юл белән ясала?
а) кимлек дәрәҗәсе;
ә) артыклык дәрәҗәсе;
б) чагыштыру дәрәҗәсе;
в) сыйфатның өч төрле юл белән ясала торган дәрәҗәсе юк.
4. Модаль сүзләр генә бирелгән рәтне күрсәтегез:
а) чөнки, бәлки;
ә) ләкин, әмма;
б) дөрес, мөгаен;
в) белән, өчен.
5. Әйтелгән фикергә дөрес туры килгән җавапны билгеләгез.
Зат яки предметның эшен аның билгесе итеп белдерә:
а) сыйфат фигыль;
ә) хәл фигыль;
б) сыйфат;
в) дөрес җавап бирелмәгән.
Синтаксис
1. Җөмләләр арасындагы бәйләүче чараны табыгыз.
Ялның биш көне үтеп киткәнне сизми дә калдылар. (И.Г.)
а) кушымча;
ә) янәшә тору юлы;
б) бәйлек;
в) дөрес җавап бирелмәгән.
2. Күп иярченле катлаулы кушма жөмләнең төрен дөрес билгеләгән аңлатманы табыгыз.
Күңелеңдә ни үкенечләр булса да, кеше, яше арта барган саен, тыныч тормышка омтылып яши башлый. (Р. Сибат)
а) тиңдәш иярүле;
ә) тиңдәш түгел иярүле;
б) бер-бер артлы иярүле;
в) берничә төр иярүле күп иярченле катлаулы кушма җөмлә.
3. Җөмләнең төре дөрес күрсәтелгән җавапны билгеләгез.
Көзләрнең буранлы яңгыры
Син йөргән сукмакны югандыр. (Ф. Латыйпов)
а) гади җөмлә;
ә) тезмә кушма җөмлә;
б) иярченле кушма җөмлә;
в) катлаулы кушма җөмлә;
4. Сөйләм төбәлгән затны, әйберне белдерә торган сүзләр
а) кереш сүзләр;
ә) эндәш сүзләр;
б) модаль сүзләр;
в) туры сөйләм дип атала.
5. Җөмләнең төрен дөрес билгеләгән җавапны табыгыз.
Миннән сиңа теләк шул: ил мактарлык үрнәк бул! (К.Н.)
а) күп иярченле катлаулы кушма җөмлә;
ә) иярчен хәбәр җөмләле кушма җөмлә;
б) тезмә кушма җөмлә;
в) катнаш кушма җөмлә.
Үзегезнең сыйныфташыгыз турында 10-12 җөмләдән торган характеристика языгыз.
Ачуым шулкадәр көчле сагынуым шундый татлы ки мин түзмим җырлап җибәрәм (Г. Кутуй)
Җөмләгә түбәндәге тәртиптә анализ ясарга.
1.  Тыныш билгеләрен куеп аңлатырга.

2.  Бәйләүче чараларны күрсәтеп, җөмлә чикләрен билгеләргә.
3.  Җөмләнең схемасын төзергә.
4. Җөмлә төрен билгеләргә.
5 Түзмим, сагынуым, татлы сүзләренә морфологик анализ ясарга.
6.  Көчле сүзенә фонетик анализ ясарга.
7.  Җырлап сүзен сүз төзелеше һәм ясалышы буенча тикшерергә.
